
NEWS   AND ARTICLES

Dengan lebih daripada 30 gerai yang
menawarkan pelbagai produk seperti
makanan, pakaian, aksesori, dan barangan
lain, pesta ini mendapat sambutan yang
amat menggalakkan daripada warga UiTM
dan pengunjung luar. Selain gerai jualan,
pelbagai jenis aktiviti yang turut dianjurkan
untuk memeriahkan lagi suasana pesta,
termasuk pertandingan karaoke terbuka,
busking, open mic, persembahan live band,
jualan amal MASMED, dan lain-lain.
Pertandingan karaoke terbuka ini juga akan
diteruskan ke Night Bazaar Siri 3, di mana 10
peserta yang terpilih semasa saringan akan
bersaing untuk merebut gelaran juara.

Dengan berakhirnya Pesta Retro UiTM Night Bazaar Siri 2, kita bukan
sahaja meraikan kejayaan dalam mempromosikan keusahawanan
pelajar dan produk tempatan, tetapi juga mengukuhkan lagi ikatan
antara UiTM dan komuniti Mukah. Ini juga menunjukkan komitmen UiTM
dalam memperkasakan ekonomi tempatan serta menggalakkan
pertumbuhan industri kecil dan sederhana di kawasan Mukah, Sarawak.

Unit MASMED, UiTM Cawangan Sarawak,
Kampus Mukah, sekali lagi berjaya
menganjurkan Pesta Retro UiTM Night Bazaar
Siri 2 pada 21 hingga 22 Mei 2024. Bertempat di
Takan Berambih, UiTM Kampus Mukah, acara ini
berlangsung dari pukul 2:00 petang sehingga
11:00 malam. Seperti siri yang lepas, pesta ini
bertujuan untuk menggalakkan keusahawanan
dalam kalangan pelajar UiTM dan
menyediakan platform kepada usahawan
tempatan untuk mempromosikan produk
mereka. Selain itu, pesta ini juga berperanan
dalam mengeratkan hubungan antara UiTM
dan komuniti setempat.

Penulis: Siti Farah Lajim, Dr. Yusman Yacob, Agnes Kanyan, 
               Noor Emma Shamsuddin dan Noraini Sa’ait 

Poster hebahan Pesta Retro UiTM Night Bazaar Siri 2

PESTA RETRO UiTM NIGHT

Para pengunjung yang datang memeriahkan Pesta Retro
UiTM Night Bazaar Siri 2


